
नीमच 29 अप्रैल (निप्र)। पूरे 
जिले में गर्मी सितम ढा रही है। ऐसे 
में किसी भी बेजुबान पशु-पक्षी को 
प्यासा ना तरसना पड़े, इसके लिए 
ज्ञानोदय स्कूल ने मंगलवार को 
पक्षियों पीने के पानी के लिए बच्चों 
को मिट्टी के सकोरे का वितरण 
किया। विद्यालय की निदेशिका डॉ. 
गरिमा चौरसिया ने कहा कि भीषण 
गर्मी में आसमान से आग बरस 
रही है। 

गर्मी में मानव हो या फिर पशु-
पक्षी सभी को ठंडे जल की तलाश 
रहती है। लोगों के लिए तो जगह-
जगह प्याऊ व नल के साथ ही 
पानी की उचित व्यवस्था मिल ही 
जाती है, लेकिन पक्षियों को पानी 
के लिए कड़ा संघर्ष करना पड़ता 
है। ऐसे में लोगों की जिम्मेदारी है 
कि वे पक्षियों के लिए दाना व पानी 
की उचित व्यवस्था कर अपने 
जिम्मेदारी का निर्वाहन करें। ताकि 
खुले आसमान और धूप में विचरण 
करने वाले पंछियों को राहत मिल 
सके। 

लगातार रिकार्ड तोड़ गर्मी 
के इस कोहराम से पशु पक्षी का 
जीवन खतरों से गुजर रहा है। इसमें 
मुख्य रूप से वायु प्रदूषण और 
ध्वनि प्रदूषण और जल प्रदूषण 
पर पूर्ण रूप से काबू नहीं पा रहे 
है। चिलचिलाती गर्मी में पक्षियों के 
लिए पानी और दाना जीवनदायिनी 
सिद्ध हो सकते हैं। 

उन्होंने छात्र-छात्राओं से 
अपील की कि प्रत्येक घर में जितने 

सदस्य हैं, उतने परिंडे लगाएं और 
रोज़ाना उनमें दाना-पानी डालने 
का संकल्प लें, ताकि कोई पक्षी 
प्यास से दम न तोड़े। हम सभी 
को पेड़ -पौधों व पशु-पक्षियों के 
संरक्षण के लिए हर संभव कदम 
उठाना चाहिए। इस अवसर छात्र 
छात्राओं और शिक्षकों ने अपने घरों 
की छतों और आसपास के क्षेत्रों 
में पक्षियों के लिए दाना-पानी रखने 
का संकल्प लिया। यह आयोजन 

पर्यावरण संरक्षण और जीव दया 
की भावना को बढ़ावा देने की दिशा 
में एक महत्वपूर्ण कदम साबित 
हुआ ।

इस अभियान को सभी ने 
सराहा और इसे एक प्रेरणादायक 
सामाजिक पहल बताया जो 
विद्यार्थियों को संवेदनशील 
नागरिक बनने की दिशा में प्रेरित 
करेगा। इस अवसर पर विद्यालय 
के सभी शिक्षक मौजूद रहे।

ज्ञानोदय इंटरनेशनल में सकोरों का वितरण

नीमच 29 अप्रैल (निप्र)। 
जिले में प्रतिभा की कमी नहीं 
है, बस उन्हें तराशा जाए। सेल्फ 
डिफेंस से शारीरिक क्षमताओं के 
साथ-साथ मानसिक क्षमता मे भी 
बढ़ोतरी होती है। उक्त आशय 
के उद्गार डिप्टी कलेक्टर किरण 
आंजना नीमच जिला ताइक्वांडो 
एवं कराते संघ के खिलाडियों के 
वार्शिक समापन समारोह में बच्चों 
के प्रदर्शन देखने के बाद व्यक्त 
किए।

रेलवे इंस्टिट्यूट के आगे एससी 
एसटी एसोसिएशन कार्यालय पर 
आयोजित वार्षिक सम्मान समारोह 
में शैक्षणिक सत्र 2024 - 25 में 
जिन भी खिलाड़ियों ने संभाग राज्य 
एवं राष्ट्रीय स्तर पर जिले का नाम 
रोशन करने वाले सभी खिलाड़ियों 
के लिए सम्मान समारोह का 
आयोजन किया गया था जिसमें 
कुल 30 खिलाड़ियों को प्रमाण पत्र 
मेडल एवं ब्लैक बेल्ट प्रदान कर 
उन्हें सम्मानित किया गया।

कार्यक्रम की शुरुआत में 
सर्वप्रथम कश्मीर के पहलगाम मे 

हुए आतंकी हमले की निंदा करते 
हुए दिवंगत आत्माओं की शांति 
हेतु 2 मिनट का मौन धारण किया 
गया। दीप प्रज्ज्वलित कर ब्लेक 
बेल्ट परीक्षा उत्तीर्ण खिलाड़ी सूरज 
सिंह कच्छावा एवं भूमिका गोयल 
को अतिथियों द्वारा प्रमाण पत्र एवं 
ब्लैक बेल्ट प्रदान किया गया। राज्य 
स्तरीय  शालेय एथलीट प्रतियोगिता 
में जिले का प्रतिनिधित्व करने वाले 
पीयूष बारोड एवं शालेय राज्य 
स्तरीय हॉकी प्रतियोगिता मे जिले 

का नाम रोशन करने वाली तंजीया 
बानो को प्रमाण पत्र एवं मेडल 
पहनकर सम्मानित किया गया। 
साथ ही अलग-अलग लेवल पर 
जिन भी खिलाड़ियों ने अपने खेल 
के माध्यम से अपने जिले का नाम 
रोशन किया उन सभी खिलाड़ियों 
को भी प्रमाण पत्र एवं मैडल 
पहनकर सम्मानित किया गया।

इस अवसर पर कार्यक्रम 
की अध्यक्षता कर रहे रतन लाल 
निर्वाण ने बताया कि नीमच 

जिला ताइक्वांडो संघ पिछले 30 
से भी अधिक वर्षों से जिले में 
सेल्फ डिफेंस एवं मार्शल आर्ट 
का प्रशिक्षण देता आ रहा है। 
साथ ही 1 मई 2025 से समर 
कैंप का आयोजन किया जाएगा। 
इसमें अधिक से अधिक संख्या में 
प्रशिक्षण का लाभ लेने हेतु सभी 
नीमच वासियों से अपील की गई।

इस अवसर पर अजाक्स 
अध्यक्ष यशवंत गोयल, वाल्मिकी 
समाज के अध्यक्ष रामुराम डागर, 

रेलवे अनु जाति जनजाति रेल 
कर्मचारी शाखा नीमच के अध्यक्ष 
अर्जुन सिंह वर्मा, पूर्व नीमच शाखा 
के अध्यक्ष प्रेमचंद कलोसिया, 
विजयश्री जैन मेडम एवं काफी 
संख्या में बच्चो के अभिभावक 
उपस्थित रहे। कार्यक्रम का 
संचालन जयप्रकाश लोधा ने 
किया आभार श्री ए,सी वर्मा ने 
माना। उक्त जानकारी नीमच जिला 
ताइक्वांडो संघ के सचिव जय 
प्रकाश लोधा ने दी।

नीमच 29 अप्रैल (िनप्र)। कलेक्टोरेट 
सभाकक्ष नीमच में मंगलवार को केंद्रीय 
विद्यालय नीमच के हॉकी (रिजनल लेवल) 
10वीं बार ग्वालियर से गोल्ड मेडल प्रतिभागी 
छात्रों ने कलेक्टर हिमांशु चंद्रा से मुलाकात 
की और उन्हें एस्ट्रो टर्फ लगाने के लिए भूमि 

आवंटन करने पर चर्चा की। कलेक्टर ने कहा, 
कि युवा कल्याण विभाग को प्रस्ताव तैयार कर 
भेजा जाएगा।

कलेक्टर चंद्रा ने खिलाडियों से कहा, कि 
खेल से जीवन में काफी बदलाव आते है। अपने 
लक्ष्य को पाने के साथ-साथ लगन से खेलने 

तथा लक्ष्य निर्धारित कर सफलता की ओर 
निरंतर बढ़ते रहे तथा अपने माता-पिता का नाम 
रोशन करे। कलेक्टर ने प्रतिभागी खिलाडियों को 
शुभकामनाएं दी। इस मौके पर जिला हॉकी संघ 
अध्यक्ष राजेश जैन, सचिव बाबुराम क्षेत्रिय, 
इम्तिहाज, प्रियंका, परवेज आदि उपस्थित थे ।

खेलों से जीवन में बदलाव आता है - चंद्रा
कलेक्टर चंद्रा ने हॉकी (रिजनल लेवल) गोल्ड मेडल प्रतिभागी छात्रों से की चर्चा

जिले में प्रतिभा की कमी नहीं है, बस उन्हें 
तराशा जाए - डिप्टी कलेक्टर आंजना

नीमच जिला ताइक्वांडो संघ का वार्षिक सम्मान समारोह सम्पन्न

प्रदेश में सांपों की 
गणना के लिए सीएम ने 
दिए निर्देश, उलझन में 
वन विभाग- कैसे कराएं

भोपाल 29 अप्रैल (एजेंसी)। 
मध्य प्रदेश में सांपों की गणना को लेकर 
मुख्यमंत्री डॉ. मोहन यादव के बार-बार 
निर्देश देने के बाद भी वन विभाग अब 
तक कोई कार्ययोजना नहीं बना पाया 
है। हाल ही में एक कार्यक्रम में केंद्रीय 
पर्यावरण, वन और जलवायु परिवर्तन 
मंत्री भूपेंद्र यादव की उपस्थिति में 
मुख्यमंत्री यादव ने अपर मुख्य सचिव 
वन अशोक बर्णवाल से पूछ लिया कि 
अब तक सांपों की गणना क्यों नहीं 
कराई गई, क्या परेशानी है। इसके बाद 
वन विभाग उलझन में पड़ गया है कि 
आखिर सांपों की गिनती कराएं तो कैसे 
कराएं। इसके लिए विशेषज्ञों से बात 
भी की जा रही है और सांपों की गणना 
कराने का रास्ता तलाशा जा रहा है।

टार्गेट्स का तरीका और समय, सेना तय करे, पहलगाम 
हमले के बाद पीएम मोदी ने दी आर्मी को खुली छूट

नई दिल्ली 29 अप्रैल 
(एजेंसी)। पहलगाम आतंकी हमले 
के जिम्मेदार आतंकियों के खिलाफ 
भारत लगातार कार्रवाई कर रहा है। 
प्रधानमंत्री नरेंद्र मोदी की लीडरशिप 
में आज (29 अप्रैल) पीएम 
आवास में हाई लेवल मीटिंग हुई। 
मीटिंग में रक्षा मंत्री राजनाथ सिंह, 
राष्ट्रीय सुरक्षा सलाहकार अजीत 
डोभाल और चीफ ऑफ डिफेंस 
स्टाफ जनरल अनिल चौहान और 
थलसेना अध्यक्ष जनरल उपेंद्र द्विवेदी 
और नौसेना प्रमुख एडमिरल दिनेश 
के. त्रिपाठी भी मौजूद थे। यह मीटिंग 
लगभग ढाई घंटे चली। समाचार 
एजेंसी पीटीआई के मुताबिक, पीएम 

मोदी ने कहा कि सरकार को भारतीय 
सेना पर पूरा भरोसा है। वहीं, अटैक 
का तरीका और समय सेना तय करे। 
पीएम मोदी ने आतंकियों पर कार्रवाई 
करने के लिए सेना को खुली छूट 
दी है। प्रधानमंत्री मोदी ने कहा कि 
आतंकवाद को करारा झटका देना 
हमारा राष्ट्रीय संकल्प है। प्रधानमंत्री 
मोदी ने भारतीय सशस्त्र बलों की 
पेशेवर क्षमताओं में पूर्ण विश्वास 
और भरोसा जताया। प्रधानमंत्री मोदी 
ने कहा कि उन्हें (भारतीय सेना) 
हमारी प्रतिक्रिया के तरीके, लक्ष्य 
और समय पर निर्णय लेने की पूरी 
परिचालन स्वतंत्रता है।

बैठक में ऑपरेशन और 

भविष्य की रणनीति 
तैयार हुई - बैठक में 
आतंकियों के खिलाफ 
चल रहे ऑपरेशन और 
भविष्य की रणनीति 
तैयार हुई। पीएम मोदी 
ने पहले ही आतंकियों 
के खिलाफ कड़ी 
कार्रवाई के निर्देश 
दिए हैं। 22 अप्रैल को 
हुए पहलगाम आतंकी 
हमले में 26 लोगों की 
मौत हो गई थी। वहीं, दर्जनों लोग 
घायल हो गए थे। इस हमले के 
बाद पाकिस्तान भी हाई अलर्ट पर 
है। शहबाज सरकार को आशंका है 

कि भारतीय सेना 
पाकिस्तान पर कड़ी 
कार्रवाई कर सकता 
है।

समय कम है 
और लक्ष्य बड़े 
हैं - पहलगाम 
आंतकी हमले के 
बाद दूसरी बार 
किसी सार्वजनिक 
कार्यक्रम को 
संबोधित करते हुए 

प्रधानमंत्री नरेन्द्र मोदी ने मंगलवार 
को जैसे ही यह कहा कि 'हमारे पास 
समय सीमित है और लक्ष्य बड़े है।' 
एक समय तो वहां मौजूद लोगों को 

लगा कि पीएम आज फिर पहलगाम 
आतंकी हमले पर बोलेंगे। लोगों की 
उत्सुकता अचानक से बढ़ी लेकिन 
अगले ही पल उन्होंने खुद को 
संभाला और कहा कि 'ये बात मैं 
वर्तमान स्थिति के लिए नहीं कह रहा 
हूं। दरअसल, पीएम मोदी ये बात 
विकसित भारत के लक्ष्य के परिप्रेक्ष्य 
में कहीं थी। यह बात अलग है कि 
लोगों की इन दिनों सबसे अधिक 
उत्सुकता पहलगाम आतंकी हमले 
के बाद भारत की ओर से उठाए 
जाने वाले कदमों पर है। जिसे लेकर 
खुद पीएम मोदी भी कह चुके है कि 
दोषियों को नहीं बख्सेंगे। पीडितों को 
न्याय मिलकर रहेगा।

प्रदेश में मौसम के दो रंग 
आधे शहरों में तपिश

अाधे में बादल, बूंदाबांदी
भोपाल। अलग-अलग स्थानों 

पर सक्रिय चार मौसम प्रणालियों 
के असर से हवाओं के साथ नमी 
आने का सिलसिला बना हुआ है। 
जिसके चलते प्रदेश में मौसम के दो 
रंग देखने में आ रहे हैं। बादलों की 
आवाजाही के साथ ही 30 से 50 
किलोमीटर प्रति घंटा की रफ्तार से 
हवाएं चल रही है। साथ ही पश्चिमी 
मध्य प्रदेश में जहां तपिश बरकरार 
है, वहीं पूर्वी मध्य प्रदेश में कहीं-कही 
गरज-चमक के साथ वर्षा भी हो रही 
है। मौसम विज्ञानियों के मुताबिक 
मौसम का इस तरह का मिजाज 
अभी तीन-चार दिन तक बना रहने 
की संभावना है। मौसम विज्ञान केंद्र 
के विज्ञानी वीएस यादव ने बताया 
कि मंगलवार को उज्जैन में गर्म रात 
रही। सुबह साढ़े आठ बजे से शाम 
साढ़े पांच बजे तक मलाजखंड एवं 
सतना में तीन, रीवा में 0.4 एवं 
मंडला में 0.3 मिलीमीटर वर्षा हुई। 
सबसे अधिक 43.5 डिग्री सेल्सियस 
तापमान गुना में दर्ज किया गया। 20 
शहरों में अधिकतम तापमान 40 से 
43.5 डिग्री सेल्सियस के बीच रहा।

मालवा फर्स्ट

वैशाख मास के शुक्ल पक्ष की तृतीया 
तिथि जिसे अक्षय तृतीया या आखा तीज 
कहा जाता है, भारतीय संस्कृति और 
हिन्दू धर्म में एक अत्यंत महत्वपूर्ण 
और पवित्र पर्व है। यह अक्षय तृतीया 
का नाम 'अक्षय' शब्द से लिया गया है, 
जिसका अर्थ है 'जो कभी नष्ट न हो' 
या 'शाश्वत'। इस दिन किए गए शुभ 
कार्य, दान, पूजा-पाठ और अन्य धार्मिक 
कृत्यों को अक्षय फलदायी माना जाता 
है। यह पर्व न केवल धार्मिक दृष्टिकोण 
से महत्वपूर्ण है, बल्कि सामाजिक और 
सांस्कृतिक परम्पराओं में भी इसका 
विशेष स्थान है। भारत की विभिन्न 
धार्मिक और सामाजिक परम्पराओं में 
अक्षय तृतीया का बहुत महत्व है।

हिंदू धर्म में अक्षय तृतीया - 
हिन्दू धर्म में अक्षय तृतीया का दिन 
कई पौराणिक और धार्मिक घटनाओं 
से जुड़ा हुआ है। इस दिन को सतयुग 
और त्रेतायुग के प्रारंभ का दिन भी माना 
जाता है। इसके अतिरिक्त, इस तिथि 
से जुड़े कई कथानक और मान्यताएँ 

इसे और भी पवित्र बनाती हैं। 
अक्षय तृतीया को भगवान विष्णु 
के छठे अवतार, परशुराम जी 
के जन्मदिवस के रूप में भी 
मनाया जाता है। परशुराम, जो 
अपने पराक्रम और धर्म की रक्षा 
के लिए जाने जाते हैं। पौराणिक 
कथाओं के अनुसार, भगवान 
विष्णु के नर-नारायण अवतार 
की तपस्या भी अक्षय तृतीया 
के दिन से जुड़ी है। इस दिन 
बद्रीनाथ मंदिर के कपाट खुलते 
हैं, जो हिन्दुओं के चार धामों में से एक 
है। यह घटना इस पर्व को और भी 
महत्वपूर्ण बनाती है।

ऐसा माना जाता है कि महर्षि 
वेदव्यास ने महाभारत की रचना अक्षय 
तृतीया के दिन से शुरू की थी। इसके 
साथ ही, इस दिन गंगा नदी का पृथ्वी 
पर अवतरण भी हुआ था। इसलिए, 
इस दिन गंगा स्नान और दान का विशेष 
महत्व है। एक अन्य कथा के अनुसार, 
इस दिन भगवान श्रीकृष्ण ने अपने मित्र 

सुदामा का आतिथ्य स्वीकार किया था। 
सुदामा ने श्रीकृष्ण को साधारण चावल 
(अक्षत) भेंट किए, जिसे भगवान ने 
बड़े प्रेम से ग्रहण किया और सुदामा को 
अपार धन-समृद्धि प्रदान की। इस कथा 
के कारण, अक्षय तृतीया को दान और 
आतिथ्य का विशेष महत्व दिया जाता है।

जैन धर्म में अक्षय तृतीया - जैन 
धर्म में अक्षय तृतीया का दिन प्रथम 
तीर्थंकर भगवान ऋषभदेव से जुड़ा हुआ 
है। पौराणिक मान्यताओं के अनुसार, 

भगवान ऋषभदेव ने 
एक वर्ष तक कठोर 
तपस्या की और 
इस दिन हस्तिनापुर 
में राजा श्रेयांस ने 
उन्हें इक्षु रस (गन्ने 
का रस) पिलाकर 
उनका पारणा 
(उपवास खोलना) 
कराया। यह घटना 
जैन समुदाय में 'वर्षी 
तप' के रूप में जानी 

जाती है। इस दिन जैन तीर्थ पालिताणा 
(गुजरात) और हस्तिनापुर (मेरठ) में 
विशेष आयोजन होते है। जैन धर्म के 
अनुयायी उपवास, दान, और पूजा करते 
हैं। कई जैन मंदिरों में विशेष आयोजन 
किए जाते हैं, और भक्त इक्षु रस का 
दान करते हैं।

सामाजिक और सांस्कृतिक 
महत्व - अक्षय तृतीया का  दिन शुभ 
कार्यों के लिए अत्यंत मंगलकारी माना 
जाता है। इस दिन बिना किसी मुहूर्त के 

विवाह, सगाई, गृह प्रवेश, नए व्यवसाय 
की शुरुआत, और अन्य महत्वपूर्ण कार्य 
किए जाते हैं। ऐसा माना जाता है कि इस 
दिन शुरू किए गए कार्यों का फल स्थायी 
और शुभ होता है। भारत के कई हिस्सों 
में, विशेषकर राजस्थान, गुजरात, और 
उत्तर प्रदेश में, अक्षय तृतीया को विवाह 
के लिए सबसे शुभ दिन माना जाता है। 
इस दिन हजारों जोड़े विवाह बंधन में 
बंधते हैं। सामाजिक स्तर पर, यह दिन 
परिवारों और समुदायों को एकजुट करने 
का अवसर प्रदान करता है।

व्यापारी वर्ग के लिए अक्षय तृतीया 
का विशेष महत्व है। इस दिन नए 
व्यवसाय की शुरुआत, दुकान का 
उद्घाटन, और निवेश जैसे कार्य किए 
जाते हैं। सोने और चाँदी की खरीदारी भी 
इस दिन बहुत लोकप्रिय है, क्योंकि यह 
धन-समृद्धि का प्रतीक माना जाता है। 
अक्षय तृतीया को दान-पुण्य का विशेष 
महत्व है। इस दिन जल, अन्न, वस्त्र, 
और धन का दान करने की परम्परा है। 
सामाजिक दृष्टिकोण से, यह दिन समाज 

में समानता और सहायता की भावना को 
बढ़ावा देता है। गरीबों और जरूरतमंदों 
को भोजन और अन्य आवश्यक वस्तुएँ 
दान की जाती हैं।

कृषि और ग्रामीण परम्पराएँ - 
भारत के ग्रामीण क्षेत्रों में, अक्षय तृतीया 
का संबंध कृषि और प्रकृति से है। इस 
दिन किसान अपने खेतों में पूजा करते हैं 
और अच्छी फसल के लिए प्रार्थना करते 
हैं। उत्तर भारत में, विशेषकर राजस्थान 
और मध्य प्रदेश में, इस दिन 'आखा 
तीज' के रूप में खेतों में सामूहिक 
उत्सव मनाए जाते हैं। किसान अपने 
बैलों और कृषि उपकरणों की पूजा करते 
हैं, और सामुदायिक भोज का आयोजन 
करते हैं। अक्षय तृतीया सामाजिक एकता 
और उत्सव का प्रतीक भी है। इस 
दिन लोग अपने परिवार और मित्रों के 
साथ मिलकर उत्सव मनाते हैं। विभिन्न 
क्षेत्रों में मेले और सांस्कृतिक कार्यक्रम 
आयोजित किए जाते हैं। उदाहरण के 
लिए, राजस्थान के कुछ हिस्सों में लोक 
नृत्य और गीतों के साथ उत्सव मनाया 

जाता है। भारत की विविध सांस्कृतिक 
और धार्मिक परम्पराओं के कारण, 
अक्षय तृतीया को अलग-अलग क्षेत्रों में 
विभिन्न रूपों में मनाया जाता है।

अक्षय तृतीया भारतीय संस्कृति का 
एक ऐसा पर्व है, जो धार्मिक, सामाजिक, 
और सांस्कृतिक दृष्टिकोण से अत्यंत 
महत्वपूर्ण है। यह दिन न केवल भक्ति 
और पूजा का अवसर प्रदान करता है, 
बल्कि सामाजिक एकता, परोपकार, 
और शुभ कार्यों की शुरुआत का प्रतीक 
भी है। हिन्दू, जैन, और अन्य समुदायों 
में इस पर्व का अलग-अलग रूपों में 
उत्सव मनाया जाता है, जो भारत की 
सांस्कृतिक विविधता को दर्शाता है। 
चाहे वह भगवान परशुराम की पूजा हो, 
सुदामा-कृष्ण की मित्रता का स्मरण हो, 
या जैन धर्म में वर्षी तप का आयोजन, 
अक्षय तृतीया हर रूप में अक्षय फलदायी 
है। यह पर्व हमें यह सिखाता है कि सच्चे 
मन से किए गए कार्य और दान कभी 
नष्ट नहीं होते, बल्कि वे हमारे जीवन को 
समृद्ध और सार्थक बनाते हैं।

जीवन को समृद्ध और सार्थक बनाने का पर्व है अक्षय तृतीया

पिपलिया मण्डी 29 अप्रैल 
। फिल्मी स्टाइल में पुलिस व 
गौरक्षकों हाईवे पर पिकअप का 
पीछा किया। इस दौरान गौवंश 
से भरी पिकअप सड़क से नीचे 
उतरकर रेलवे पटरी के पास 
पहंुचकर फस गई। संयोगवश 
पिकअप जिस समय रेलवे पटरी 
के पास पहंुची, उस समय दोनों 
ओर से यात्री टेªनों के भी पिपलिया 
आने का समय था। जिन्हें पुलिस 
ने सूचना देकर स्टेशनों ही 
रुकवाकर बड़ा हादसा टलने से 
बचा लिया। जानकारी के अनुसार 
गौवंश भरकर महाराष्ट्र कत्लखाने 
ले जाए जाने की सूचना पर 
मंगलवार को प्रातः 5 बजे करीब 
मल्हारगढ़ पुलिस के साथ गौरक्षा 
दल के प्रदेश प्रवक्ता हेमेन्द्रसिंह 
राठौड, कृष्णपालसिंह पंवार, हेप्पी 
बना, सचिन नागदा, हर्षराजसिंह 
हाड़ा, लोकेश नागदा, उमेश सैनी 

ने ने मल्हारगढ़ में बेरीकेट्स 
लगाए, लेकिन तेजगति से 
पिकअप ड्राइवर बेरिकेट्स तोड़ता 
हुआ नीमच से मंदसौर की ओर 
भाग निकला। गौरक्षक व पुलिस ने 
पिकअप क्रमांक एमपी 43 जेडजी 
7669 का पीछा किया, इस दौरान 
पिकअप ड्राइवर हाईवे से नीचे 
उतर गया और खात्याखेड़ी मार्ग 
से पिपलिया की भागा। तेजगति 
से होने के कारण संतुलन बिगडने 

से वह खात्याखेड़ी में रेलवे ब्रिज 
के नीचे रेलवे पटरी के पास पहंुच 
गया। पटरी के पास फस जाने 
के बाद पिकअप सवार तीन पशु 
तस्कर पिकअप को छोड़कर भाग 
निकले। पिकअप की तलाशी ली 
तो उसमें लकड़ी के पटिए से दो 
पार्टीशन बने थे। जिसमें नीचे 
गौवंश को बेहोशी के इंजेक्शन 
लगाकर ठूसकर, कू्ररतापूर्वक भर 
रखा था। वहीं उपर 12 प्लास्टिक 

के ड्रम रखे थे। चूकि उस समय 
दोनों और यात्री टेªनों के आने का 
भी समय था, पिकअप के पटरी 
के पास फस जाने से दुर्घटना 
की आशंका को देखते हुए पीछा 
कर रही मल्हारगढ़ पुलिस के 
अधिकारी ने सूझबूझ दिखाते हुए 
तत्काल इसकी सूचना पिपलिया 
रेलवे स्टेशन पर दी। स्टेशन 
अधीक्षक फरहतुल्लाह खान ने 
दोनों और से आ रही टेªनों को 
पिपलिया व मल्हारगढ़ प्लेटफार्म 
पर ही रुकवा दिया। मंदसौर से 
उदयपुर जाने वाली टेªन को सुबह 
5.40 बजे यहां पिपलिया स्टेशन 
प्लेटफार्म पर ही रोक दिया। वहीं 
उदयपुर रतलाम टेªन के 5.37 पर 
पिपलिया पहंुचने का समय था, 
जिसे मल्हारगढ़ स्टेशन पर ही 
रुकवा दिया। सूचना पर पिपलिया 
चोकी प्रभारी धर्मेश यादव के 
अलावा आरपीएफ मंदसौर के 

अधिकारी भी मौके पहंुचे। बाद 
में ही कुछ दूरी पर पेयजल पाइप 
लाइन डालने के लिए लगी हुई 
क्रेन मशीन को बुलवाकर पिकअप 
को रेलवे टैªक से हटवाया। तब 
जाकर एक - एक घंटे बाद दोनों 
यात्री गाड़ियों रवाना किया गया, 
यात्रियों को खासी परेशानी का 
सामना करना पड़ा। पिपलिया 
चोकी पुलिस ने पिकअप छोड़कर 
फरार हुए पशु तस्करों के खिलाफ 
पशुक्रूरता अधिनियम में केस दर्ज 
किया। पिकअप में 10 गौवंश 
भरे थे। जिसमें आठ गौवंश को 
पकड़कर गौशाला भिजवा दिया, 
वहीं दो गौवंश दुर्घटना के बाद 
मौके से भाग गए। मामले को 
लेकर रेलवे पुलिस ने भी पंचनामा 
बनाया है, रेलवे अधिनियम की 
धाराओं में भी पशु तस्करों पर 
केस दर्ज होगा और जुर्माना वसूली 
की कार्रवाई होगी।

नीमच 29 अप्रैल (िनप्र)। 
कलेक्टर हिमांशु चंद्रा ने मंगलवार 
को कलेक्टोरेट सभाकक्ष नीमच 
में जनसुनवाई करते हुए 117 
आवेदकों की सुनी समस्याएं और 
उनका निराकरण करने के संबंधित 
अधिकारियों को निर्देश दिए। इस 
मौके पर एडीएम श्रीमती लक्ष्मी 
गामड़, जिला पंचायत सी.ई.ओ. 
अमन वैष्णव, संयुक्त कलेक्टर 
डॉ.ममता खेड़े, एस.डी.एम.नीमच 
संजीव साहू, डिप्टी कलेक्टर चंद्रसिह 
धार्वे, सुश्री किरण आंजना, डॉ.रश्मि 
श्रीवास्तव सहित अन्य अधिकारी 

उपस्थित थे ।
जनसुनवाई में लासुर की 

सागरबाई, कुण्डला के गोपालदास, 
जीवाजीराव छात्रावास नीमच की 
ईलुबाई, नीमच सिटी की कविता, 
कराडिया महाराज की धापूकुंवर, 
सावलपुरा के बंशीलाल रावत, जाट 
की आशिया बी, ढाबा के नंदकिशोर 
जाटव, जयसिहपुरा के बाबुलाल, 
तारापुर के आरीफ मोहम्मद, 
दुदरसी के जगन्नाथ, मालखेडा 
के जिगनेश, अरनिया बोराना के 
गोर्धनलाल, सोनियाना के कारूलाल 
कुमावत ने भी अपनी समस्याओं 

से संबंधित आवेदन प्रस्तुत किए। 
इसी तरह महुरोड़ वार्ड नं.17 नीमच 
के जितेन्द्र सोनगरा, रूपपुरा के 
पुखराज बैरागी, ग्वालटोली नीमच 
के ताराचंद, उगरान के देवीलाल, 
कोटडी ईस्तमुरार के शयामदास 
बैरागी, कंजार्डा के हरिराम, रतनगढ 
की रेखा, राजस्व कॉलोनी के सुरेन्द्र 
कुमार गोयल, बिसलवासकलां 
के कैलाशचंद्र राठौर, कनावटी के 
रामप्रसाद, सावन की हंसा कुंवर 
आदि ने भी अपनी समस्याओं से 
संबंधित आवेदन जनसनुवाई में 
प्रस्तुत कर, अपनी समस्याएं सुनाई।

कलेक्टर ने की जनसुनवाई 117 आवेदकों की सुनी समस्याएंपुलिस व गौरक्षक कर रहे थे गौवंश से भरी पिकअप का....

अनियंत्रित होकर रेलवे पटरी के पास पहंुची
एक-एक घंटे लेट हुई यात्री टेªनें, बड़ा हादसा टला

नीमच 29 अप्रैल 2025, 
जिला प्रशासन द्वारा कलेक्टर 
हिमांशु चंद्रा के मार्गदर्शन में कृषि 
उपज मंडी समिति नीमच के नवीन 
(अतिरिक्त) प्रांगण डूंगलावदा-
चंगेरा में कुल दो चरणों में 248 
भू-खंडों की नीलामी मैं व्यापारियों 
ने बढ़ चढ़कर हिस्सा लिया 
है।जिला प्रशासन, के निर्देशन में 
मंडी समिति द्वारा पूर्ण पारदर्शिता, 
निष्पक्षता के साथ नीलामी प्रक्रिया 
संपन्न की गई।

कलेक्टर हिमांशु चंद्रा ने 
बताया, कि इस नीलामी से प्राप्त 
राजस्व का उपयोग मंडी के 
आधुनिकीकरण उन्नयन, कृषक 
एवं व्यापारियों की सुविधाओं 
के विकास एवं विस्तार कार्यों में 
किया जाएगा। जिससे किसानों एवं 
व्यापारियों को और बेहतर सुविधाएं 

मंडी में उपलब्ध हो सकेगी।
नीमच मंडी सचिव उमेश 

शर्मा ने बताया, कि प्रथम चरण 
में 26 एवं 27 मार्च 2025 की 
नीलामी में 157 भू-खंडों की कुल 
नीलामी बोली (अपसेट वैल्यू) 
राशि रू. 24570500/- (दो 
करोड़ पैंतालिस लाख सत्तर हजार 
पांच सौ) के विरूद्ध राशि रू. 
347527000/- (चौतिस करोड़ 
पचहत्तर लाख सत्ताईस हजार) 
प्राप्त हुई है, जो अपसेट वैल्यू से 
1414 गुना अधिक प्राप्त हुई थी।

द्वितीय चरण में 28 अप्रेल 
2025 की नीलामी में 91 भू-
खंडों की कुल नीलामी बोली 
25665000/- (दो करोड़ 
छप्पन लाख पैसठ हजार) के 
विरूद्ध राशि रू. 254351000/-
(पच्चीस करोड़ तैंतालीस लाख 

इक्यावन हजार) प्राप्त हुई है, जो 
अपसेट वैल्यू से 991 गुना अधिक 
है। इस प्रकार प्रथम एवं द्वितीय 
चरणों में कुल 248 भू-खंडों 
की कुल नीलामी बोली (अपसेट 
वैल्यू) राशि रू. 50235500/- 
(पांच करोड़ दो लाख पैंतीस 
हजार पांच सौ) के विरूद्ध राशि 
रु. 601878000/- (साठ करोड़ 
अ‌ट्ठारह लाख अठहत्तर हजार) 
प्राप्त हुई है, जो अपसेट वैल्यू से 
1198 गुना अधिक है।

उपरोक्त चरणबद्ध नीलामी 
के सफलतापूर्वक संपादन में 
कलेक्टर हिमांशु चन्द्रा एवं संजीव 
साहू अनुविभागीय अधिकारी, 
भारसाधक अधिकारी तथा स्थानीय 
जिला प्रशासन का मंडी सचिव 
उमेश कुमार बसेड़िया शर्मा ने 
धन्यवाद ज्ञापित किया है ।

जिला प्रशासन की पारदर्शिता से मंडी के भूखंडों 
की नीलामी से मिलेगी कुल 60 करोड़ की राशि

नीमच 29 अप्रैल (िनप्र)। जिले के सभी अधिकारी सीएम हेल्पलाईन 
में दर्ज प्रकरणों के निराकरण के लिए निरंतर प्रयास करें एवं समाधान 
ऑनलाईन, 100 दिवस के उपर की शिकायतों का निराकरण तुरंत करवाएं 
और शिकायतें बंद करवाना सुनिश्चित करें। सभी एसडीएम सीमांकन, 
नामांतरण, बटाकंन, अभिलेख दुरूस्ती के कार्य में तेजी लाए। यह निर्देश 
कलेक्टर हिमांशु चंद्रा ने मंगलवार को कलेक्टोरेट सभाकक्ष नीमच में 
समय-सीमा पत्रों के निराकरण की साप्ताहिक समीक्षा बैठक में सभी 
एसडीएम सभी सीएमओ एवं जनपद सीईओ को दिए। बैठक में जिला 
पंचायत सीईओ अमन वैष्णव, एडीएम श्रीमती लक्ष्मी गामड़, संयुक्त 
कलेक्टर डॉ.ममता खेडे, सभी एसडीएम, सभी डिप्टी कलेक्टर्स एवं अन्य 
अधिकारी उपस्थित थे ।

बैठक में कलेक्टर चंद्रा ने कहा, कि सभी एसडीएम, जनपदों एवं 
नगरीय निकायों को जिन हितग्राहियों की ई-केवायसी हो गई है और जिनकी 
ई-केवायसी नहीं हुई है, उनकी सूची उपलब्ध करवाएं।

कलेक्टर चंद्रा ने नीमच जिले में मुख्यमंत्री के दो सफल कार्यक्रम 
हुए है। इसके लिए सभी अधिकारियों को बधाई दी है। प्रत्येक विभाग 
शासन की महत्वपूर्ण योजनाओं को अमल में लाए। अक्षय तृतीया पर 
बाल विवाह रोकथाम के लिए सभी एसडीएम, सुपरवाईजर, आंगनवाडी 
कार्यकर्ता, सचिव, पटवारी निरंतर फिल्ड में रहे और तत्काल बाल 
विवाह रोकने के निर्देश दिए। बाल विवाह होने की दशा में उस क्षेत्र के 
आंगनवाडी कार्यकर्ता एवं सुपरवाईजर के विरूद्ध कार्यवाही की जाएगी ।

सभी अधिकारी सीएम हेल्पलाईन में दर्ज प्रकरणों 
के निराकरण के लिए निरंतर प्रयास करें - चंद्रा
कलेक्टर ने जिला अधिकारियों की बैठक में दिए निर्देश

नीमच। भारत विकास परिषद 
विवेकानंद शाखा नीमच का 
दायित्व ग्रहण समारोह गत दिवस 
नीमच शहर के कालानी नगर स्थित 
शिवानन्द गार्डन में आयोजित हुआ। 
कार्यक्रम की शुरुआत अतिथियों द्वारा 
भारत माता एवं विवेकानंदजी के 
चित्र पर दीप प्रज्वलित कर राष्ट्रगीत 
से की गई। कार्यक्रम की अध्यक्षता 
प्रदीप चौपड़ा, सेवा प्रमुख रिजनल 
(मध्यक्षेत्र) द्वारा व श्री घनश्याम जी 
पोरवाल, प्रांतीय अध्यक्ष, मध्यभारत 
पश्चिम प्रान्त शपथ अधिकारी भी 
प्रमुख रुप से मौजूद रहे। अध्यक्ष पद 
हेतु घनश्याम जी पोरवाल, प्रांतीय 
अध्यक्ष, मध्यभारत पश्चिम प्रान्त 
ने मनीष कालानी, सचिव गौरव 

गट्टानी, एवं कोषाध्यक्ष पद हेतु अभय 
नलवाया को परिषद के आदर्शों, 
उद्देश्यों और उनकी अन्तर्भूत मर्यादा 
को निभाने की शपथ दिलाई।

कार्यकारिणी एवं नवीन सदस्यों 
को विशिष्ट अतिथि द्वारा शपथ 
दिलाई गई। मुख्य अतिथि के रूप में 
उपस्थित राज्यसभा सांसद बंशीलाल 
गुर्जर, ने अपने उद्बोधन में कहा 
कि भारत विकास परिषद गरीब, 
अशिक्षित पीड़ित मानवता की सेवा 
करने में जुटा हुआ है। नई पीढ़ी में 
सेवा, संस्कार की भावना विकसित 
हो, देश में भारतीय संस्कृति को 
संवर्धन प्रदान करने के उद्देश्य से 
परिवार संस्कार, गुरु वंदन, भारत 
को जानो आदि कार्यक्रम करती 

है। भारत विकास परिषद का मुख्य 
उद्देश्य समाज में प्रबुद्ध संभ्रांत एवं 
बुद्धिजीवी वर्ग को संगठित करके 
उन्हें देश की निर्धन, दिव्यांग एवं 
निरक्षर वर्ग की सेवा करने के लिए 
प्रेरित करता है। परिषद भगवान राम 
का अनुशरण करता है। आज हमें 
इस दिशा में कार्य करना चाहिए, 
जिससे लोगों मे संस्कार का भाव 
बने। आज बच्चे अपने माता- पिता 
से दूर होते जा रहे हैं, यह चिंता 
की बात है, इसका हल समाज को 
ही ढूढऩा होगा। इस दौरान नीमच 
विधायक दिलीप सिंह परिहार ने 
भारत विकास परिषद के बारे विस्तृत 
जानकारी देते हुए कहा कि समाज 
में संस्कार और सेवा के प्रकल्पों 

के माध्यम से भारतीय संस्कृति पर 
आधारित समाज का निर्माण करना 
परिषद का लक्ष्य है। परिषद अपने 
पांच सूत्रों संपर्क, सहयोग, संस्कार, 
सेवा और समर्पण के आधार पर 
निस्वार्थ भाव से समाज सेवा कर 
रही है। विकास परिषद की शाखाओ 
के माध्यम से नीमच क्षेत्र में अनेक 
महापुरुषों की प्रतिमा स्थापित की गई 
है। इस क्रम में मातृशक्ति के सम्मान 
के लिए रानी लक्ष्मीबाई की प्रतिमा 
की स्थापना भी नीमच नगर में शीघ्र 
की जाएगी। इस अवसर पर विधायक 
दिलीप सिंह परिहार ने विधायक नीधि 
से आर्थिक सहायता देने की घोषणा 
भी की। नीमच नगर पालिका अध्यक्ष 
श्रीमती स्वाति चोपड़ा ने कहा की 

परिषद् हमेशा से सेवा एव संस्कार 
के क्षेत्र में कार्य करती रही है। भारत 
विकास परिषद् में महिला सहभागिता 
बढ़नी चाहिए और संकल्प प्रकल्पों 
में महिलाओं की भूमिका सक्रिय होनी 
चाहिए। 

उन्होंने एनिमिया उन्मूलन, 
अभिरुचि शिविर, बेटी बचाओ-बेटी 
पढ़ाओ, महिला जागरूकता, संस्कार 
शिविर में प्रत्येक स्तर शाखा, प्रांत 
एवं क्षेत्र पर महिलाओं की सक्रिय 
भूमिका पर जोर दिया। आयोजन 
में श्रीमती वन्दना खण्डेलवाल, 
जिलाध्यक्ष, भारतीय जनता पार्टी, 
नीमच ने भी नवगठित टीम को 
बधाई देते हुए इस टीम द्वारा एक नया 
इतिहास रचने की कामना की।

भारत विकास परिषद का मुख्य उद्देश्य समाज में प्रबुद्ध 
संभ्रांत व बुद्धिजीवी वर्ग को संगठित करना - सांसद गुर्जर
सहयोग, सेवा, संस्कार की भावना से देश को आगे बढ़ाना परिषद् का  संकल्प - विधायक परिहार


